
Tivo lugar en Santiago de Compostela no I.B. Rosalía de Castro o pasado 

mes de Novembro, cunha participación moi importante tanto no número de 
profesores inscritos que foron 547, dos cales 83 participaron como poñentes, 
como no de conferencias e talleres de profesores invitados. 

VALORACIÓN DA ACTIVIDADE 

Ø A valoración, que a xuicio do comité organizador do X CONGRESO 
DE ENCIGA, pode facerse desta actividade de formación do 
profesorado desenvolvida é claramente positiva, dado que se 
conseguiron os obxectivos que se pretendían coa mesma. 

Ø O obxectivo primordial, e que cremos firmemente acadado, era 
conseguir que a maior cantidade posible de profesores da área de 
CIENCIAS, fixeran partícipes ós seus compañeiros dos seus traballos 
e investigacións que están a levar a cabo día a día nos centross de 
ensino, conseguindo deste xeito intercambiar experiencias e contrastar 
opinións.  

Ø O congreso consegíu ser un estímulo para que unha parte cada vez 
máis importante do profesorado de Ciencias faga público os seus 
pequenos ou grandes traballos, que moitas veces quedan sen sair á luz 
pública por non dispor de canles axeitados. 

Ø A maior participación de profesores invitados para impartir 
conferencias e presentar obradoiros, actualiza e mellora a formación 
profesional dos congresistas, e outro dos obxectivos fundamentáis do 
noso Congreso. 

Ø Superáronse amplamente, tal coma se pretendía, as cifras de ponentes 
e de asistentes con respecto a convocatorias anteriores, o que ratifica 

a profunda implantación da nosa asociación e das actividades que ven 
realizando entre o profesorado de Ciencias, obxectivo tamén moi 
importante en ENCIGA. 

Ø Conseguíuse a participación de profesorado de Portugal o que permitiu 
establecer novos contactos que poden dar lugar a un fluxo de 
información bidireccional que agardamos dé froitos en futuros 
congresos e actividades. 

Ø Con respecto á calidade de ponencias consideramos que é maior que 
en anteriores Congresos, e que se notou nun incremento importante 
nas que implicaban a colaboración entre profesorado de distinto nivel 
educativo (son significativas as colaboracións entre profesorado de 
secundaria e universidade) 

Ø Aumentaron moi significativamente as ponencias encadradas como 
interdisciplinares, o que implica a colaboración entre profesorado de 
diferentes disciplinas e que se pode valorar de gran interese. 

Ø A participación en tódalas ponencias foi moi numerosa o que en 
ocasións producíu problemas de espacio dado o tamaño reducido 
dalgunhas aulas. 

Ø Por outra banda simultaneamente houbo varias exposicións e 
proxeccións de videos didácticos, co obxectivo de actualiza-lo 
profesorado e poñelo en contacto con novos materiais didácticos. 

Ø Realizáronse saídas didácticas que aparecen reseñadas no libro de 
actas do Congreso, ademáis do resto das  actividades presentadas no 
X CONGRESO DE ENCIGA. 

RESUMO  DAS  CONCLUSIÓNS DA MESA REDONDA: 

“Implicacións da LOXSE na Ensinanza das Ciencias”  

1. O profesorado de Ciencias que participou na mesa redonda, despois de 
escoita-las aportacións de compañeiros de Cataluña, Castilla -León, 
Pais Vasco, Galicia, e Portugal,  aprobou en asamblea comunicarlle á 
sociedade e demandar da Administración Educativa  que se teñan en 
consideración os seguintes aspectos: 

2. Realizar unha planificación seria e rigorosa para a aplicación 
xeneralizada da LOXSE 

3. Aumenta-los investimentos en recursos materiais e humanos e non 
despraza-lo profesorado con destino definitivo. 

4. Apoia-las iniciativas dos Centros que revirtan na calidade do ensino.

5. Non limita-lo número de materias optativas e permiti-las que poidan 

servir de reforzo e ampliación o alumnado da E.S.O. e Bacharelato. 
6. Favorecer unha maior e mellor atención á diversidade. 
7. Aumenta-lo peso específico das Ciencias, particularmente nos 

Bacharelatos. 
8. Reduci-lo número de alumnos por aula. 
9. Adapta-los deseños curriculares base ós horarios perceptivos. 

ASAMBLEA DE ENCIGA 

Ø Como ven sendo habitual, nos últimos congresos a asociación celebrou 
a súa  asamblea xeral, na que se tomaron os seguintes acordos: 

Ø Aprobación por maioría dos presupostos do ano anterior presentados 
polo tesoreiro. 

Ø Cambio de domicilio social a rúa Xeneral Pardiñas  21,   6º C. 
Ø Continuidade da Xunta Directiva actual o non presentarse ningunha 

candidatura. 
Ø Aceptar a proposta da sección de Matemáticas para a celebración das  

próximas JAEM ( IX Jornadas para el apredizaje y enseñanza de las 
Matemáticas), que teran lugar en Lugo no ano 1.999, e que serán 
organizadas pola Sección de Matemáticas, co apoio da Asociación. 

Ø Aceptar a invitación formulada por a Dirección Xeral de Política 
Linguistica para colaborar na difusión e emprego do noso idioma entre 
o profesorado de Ciencias. 

Ø Poñer a disposición de todolos socios de Enciga o correo electrónico e 
unha páxina WEB propia.  




